
QORTI CIVILI
PRIM’AWLA

ONOR. IMHALLEF
LAWRENCE MINTOFF

Seduta tas-16 ta’ Dicembru, 2019

Rikors Mahluf Numru 252/2017 LM

Stephen Galli (K.I. Numru 191009L)
vs.

1. Nathalie Barbara u b’digriet tat-8 ta’ Novembru, 2017 l-isem gie
korrett ghal Nathalie Balzan; 2. Citadel Insurance plc

II-Qorti,

Rat ir-Rikors Mahluf ipprezentat fil-21 ta’ Marzu, 2017 mill-attur Stephen Galli
(K.I. Numru 191009L) (minn issa 'l quddiem “l-attur”), u mahluf minnu stess, li

jghid kif gej:

1. i fis-26 ta’ Awwissu 2011 sehh incident gewwa Triq il-Mosta, gewwa Hal Lija;

2. llli dan l-incident sehh unikament minhabba imprudenza, nugqas ta’ tharis tar-
regolamenti tat-traffiku u negligenza da parti tal-konvenuta Nathalie Balzan;

3. llli I-attur kien ghaddej fi trig ewlenija u I-intimata harget minn trig sekondarja u
tajret lill-attur, li kien ghaddej fi trigtu, u dan sahansitra minn fuq il-mutur;

4. llli bhala rizultat ta’ dan I-incident, I-attur sofra griehi gravi, konsistenti
f'dizabilita permanenti;

5. i ghalhekk I-attur konsegwentement sofra danni konsistenti f’'lucrum cessans u
damnum emergens;

6. i I-konvenuti gew interpellati anke permezz ta’ ittra ufficjali izda baqghu
inadempjenti.

Ghalhekk I-esponenti umilment jitlob lil din I-Onorabbli Qorti sabiex:

1. Tiddikjara li I-attur sofra danni bhala rizultat tal-incident awtomobilistiku li
sehh fis-26 ta’ Awwissu 2011;

2. Tiddikjara li I-konvenuta hija unikament responsabbli ghad-danni sofferti mill-
attur, minhabba imprudenza, nuqqas ta’ tharis tar-regolamenti tat-traffiku u
negligenza tal-istess konvenuta Nathalie Balzan;

3. Tillikwida d-danni sofferti mill-attur;

4. Tordna lill-konvenuti jew min minnhom ihallsu d-danni sofferti mill-attur hekk
likwidati.

Bl-ispejjez inkluz dawk tal-ittra ufficjali u bl-imghax legali min-notifika tal-istess
ittra ufficjali sad-data tal-hlas effettiv da parti tal-konvenuti, kontra I-istess
konvenuti li huma minn issa ingunti ghas-subizzjoni.

Bl-ispejjez.

Rat ir-Risposta Mahlufa tas-soc¢jeta konvenuta Citadel Insurance plc (C21550)
(minn issa 'l quddiem “is-so¢jeta konvenuta”), li giet ipprezentata fil-21 ta’
April, 2017, u mahlufa minn Dr Philippa Taylor East (K.I. 415679M), li biha

eccepiet:

1. llli I-azzjoni odjerna hija preskritta ai termini tal-Artikolu 2153 tal-Kap. 16 tal-
Ligijiet ta’ Malta;

2. llli, minghajr pregudizzju ghall-premess, jigi rilevat illi, sa fejn hi edotta I-
eccipjenti, fl-incident de quo ma kienet involuta ebda Nathalie Barbara u I-

7

eccipjenti ma kienet qged tkopri ebda Nathalie Barbara permezz ta’ polza ta
assigurazzjoni dakinhar tal-incident de quo — ghaldagstant l-eccipjenti ghandha
tigi liberata mill-osservanza tal-gudizzju stante li ma tistax tigi kkundannata ai
termini tal-Kap. 104 tal-Ligijiet ta’ Malta;

3. lli, minghajr pregudizzju ghall-premess, it-talbiet attrici huma infondati fil-fatt u
fid-dritt u dan stante li I-incident de quo sehh biss b’tort imputabbli lill-attur;

4. llli ghalhekk ma hemm ebda danni x’jigu likwidati favur I-attur, li del resto
ghandhom jigu ppruvati sal-grad rikjest mil-ligi;

Salv eccezzjonijiet ulterjuri.

Rat ir-Risposta Mahlufa tal-konvenuta Nathalie Balzan (K.I. 37084M) (minn
issa ‘I quddiem “il-konvenuta”), li giet ipprezentata fis-6 ta’ Marzu, 2018, u

mahlufa minnha stess, fejn eccepiet:

1. lli I-azzjoni odjerna hija preskritta ai termini tal-Artikolu 2153 tal-Kap. 16 tal-
Ligijiet ta’ Malta;

2. llli, minghajr pregudizzju ghall-premess, it-talbiet attrici huma infondati fil-fatt u
fid-dritt u dan stante li I-incident de quo sehh biss b’tort imputabbli lill-attur;

3. llli ghalhekk ma hemm ebda danni x’jigu likwidati favur I-attur, li del resto
ghandhom jigu ppruvati sal-grad rikjest mil-Ligi;

Salv eccezzjonijiet ulterjuri.
Dikjarazzjoni Mahlufa ta’ Nathalie Balzan:

Tesponi bir-rispett u I-Avukat Philippa Taylor East, debitament awtorizzata, bil-Malti u
bil-gurament taghha tghid:

1. llli jien m’ghandix tort ghall-incident i fih jghid li korra Stephen Galli;

2. Illli jien niftakar li réevejt ittra uffi¢jali fGunju tal-2013 mis-Sur Galli, izda sa fejn
niftakar, ma rcevejtx karta ohra mill-Qorti fuq dan il-kaz qabel il-5 ta’ Marzu 2018.
Ghalhekk, I-Avukat spjegali li x’aktarx dan il-kaz ghandu jaga’ wahdu ghax ghadda
z-zmien li fih kellu jipprocedi kontra tieghi s-Sur Galli.

Rat I-atti kollha tal-kawza.

Rat id-dokumenti li gew esebiti in atti.

Semghet ix-xhieda prodotti mill-partijiet.

Semghet it-trattazzjoni tal-avukati difensuri partijiet,

Rat il-verbal tal-udjenza tat-28 ta’ Ottubru, 2017 fejn il-kawza thalliet ghas-

sentenza.

Il-kwistjoni bejn il-partijiet

Fis-26 ta’ Awwissu 2011 l-attur u I-konvenuta kienu involuti fincident
awtomobilistiku li sehh fi Triq il-Mosta, gewwa Hal Lija, prec¢izament quddiem
[-istabbiliment bl-isem ‘Soap & Sponge’, meta l-attur, li kien gieghed isuq
mutur, gie milqut minn vettura tal-ghamla Land Rover misjuga mill-
konvenuta. L-attur jghid li dan I-incident sehh ghax il-konvenuta agixxiet
b’imprudenza, b’nuqqas ta’ tharis tar-regolamenti, u b’negligenza fis-sewqan.
Jghid ukoll li konsegwenza ta’ dan l-incident, huwa spic¢ca jsofri minn debilita
permanenti. L-attur gieghed jitlob li |-Qorti tiddikjara |li huwa sofra danni
b’rizultat tal-incident imsemmi, u li I-konvenuta hija responsabbli ghad-danni

sofferti minnu.

Is-so¢jeta konvenuta wiegbet li I-azzjoni odjerna hija preskritta ai termini tal-
artikolu 2153 tal-Kapitolu 16 tal-Ligijiet ta’ Malta. Gie eccepit ukoll li r-
responsabbilita ghall-incident inkwistjoni hija tal-attur, u ghalhekk is-soc¢jeta

konvenuta m’ghandhiex taghmel tajjeb ghad-danni sofferti minnu.

Permezz ta’ nota ta’ ¢essjoni pprezentata fis-6 ta’ Marzu, 2018, |-attur ¢eda I-
kawza fil-konfront tal-konvenuta Nathalie Balzan peress li rrizulta li din |-
azzjoni hija preskritta fil-konfront taghha, kif gie eccepit minnha fir-risposta

taghha.

Provi u rizultanzi

Wagqt l-udjenza tas-6 ta’ April, 2018 xehed l-attur Stephen Gallil, li gal li
dakinhar li sehh |-in¢ident mertu ta’ dawn il-proceduri, huwa kien niezel mill-
Mosta fid-direzzjoni lejn Birkirkara, bl-in¢ident li sehh fi Trig il-Mosta, Hal-Lija,
wagqt li kien gieghed isuq mutur tal-ghamla Piaggio Runner. L-attur qgal li hu
kien ghaddej b’velocita “normali” peress li kien hemm ghadd ta’ vetturi ohra
ghaddejjin mit-trig, meta f"hin minnhom habtet fih vettura li harget minn triq
sekondarja mal-genb tat-triq. L-attur qal li spicca mal-art, intilef minn sensih u
wara ttiehed l-isptar b’ambulanza. Zied jghid li b’konsegwenza tal-imsemmi
in¢ident huwa tilef is-smigh minn wahda minn widnejh, kif ukoll sofra ksur
f'imniehru, fi snienu, u anki flirkupptejh. L-attur qgal li huwa ghadu sal-lum
jirc¢ievi I-kura ghall-imsemmija konsegwenzi. Dwar id-dinamika tal-in¢ident, I-
attur spjega li huwa ntlagat mill-konvenuta fuq il-parti tax-xellug tal-mutur, u
fil-hin li ntlagat huwa kien gieghed isuq b’velocita normali. L-attur qal li waqt
I-incident huwa tilef c¢urkett |i kellu valur sentimentali ghalih. L-attur
ikkonkluda x-xhieda tieghu billi qal li huwa ma rcieva I-ebda kumpens ghad-

danni li sofra b’konsegwenza tal-inc¢ident inkwistjoni.

1A fol. 42 tal-process.

L-attur ipprezenta kopja tar-rapport tal-Pulizija in konnessjoni mal-incident

mertu tal-kawza.?

Permezz ta’ digriet tas-7 ta’ Mejju, 2018, il-Qorti hatret lil Mr Herman Karl
Borg Xuereb bhala espert mediku gudizzjarju sabiex wara li jezamina lill-attur,
jirrelata dwar il-konsegwenzi tal-incident mertu tal-kawza fuq I-istat ta’ sahha
tal-attur, u jekk konsegwenza ta’ dan l-inc¢ident l-attur garrabx xi debilita

permanenti u f’'liema grad.

Wagqt |-udjenza tas-7 ta’ Mejju, 2018, xehed |-Ispettur Elton Taliana?, li gal li |-
inc¢ident inkwistjoni sehh fis-26 ta’” Awwissu, 2011, magenb is-showroom ta’ S
& S Bathrooms, fi Triq il-Mosta, Hal Lija. Ix-xhud gal li I-Pulizija li marru fuq il-
post m’ghamlu I-ebda skizz peress li kienet saret Inkjesta Magisterjali u I-Qorti
kienet hatret perit ghal dan l|-iskop. Ix-xhud esebixxa kopja tal-proces-verbal

tal-Inkjesta Magisterjali li kienet saret.*

Mill-atti tal-Inkjesta Magisterjali u minn dak |i kkonstataw l|-esperti mahtura
mill-Magistrat Inkwirenti sabiex jassistu fl-Inkjesta, jirrizulta li fil-hin tal-
inc¢ident it-trig kienet xotta u b’vizibilita tajba. Il-konvenuta kienet galet li |-
incident sehh meta hija harget mid-drive-in privata ta’ wiehed mill-
istabbilimenti li hemm mal-genb tat-trig, wara |i kien hemm vettura li
ceditilha. Qalet li hija u hierga, harset lejn ix-xellug tat-trig u minnufih
semghet il-hoss tal-habta mal-mutur. Mill-atti tal-Inkjesta jirrizulta li minkejja
li I-impatt ma kienx wiehed gawwi, dan kien bizzejjed biex il-mutur ingaleb. II-

Magistrat Inkwirenti kkonkluda wkoll |i I-konvenuta ma kinitx hadet il-

2 A fol. 50 tal-process.
3 A fol. 59 tal-process.
4 A fol. 62 tal-process.

prekawzjonijiet mehtiega sabiex taccerta ruhha li fit-triq principali fug in-naha
tal-lemin taghha ma kienx ghaddej traffiku iehor, u li din nagset milli zzomm: il-
proper lookout rikjest. lI-Magistrat Inkwirenti kkonkluda wkoll li ma jirrizultax
li I-attur kellu xi forma ta’ htija jew htija kontributorja ghall-in¢ident minhabba

sewqan negligenti.

Wagqt |-udjenza tas-7 ta’ Mejju, 2018 xehdet Doris Vella Cassia®, mill-customer
care department tal-Isptar Mater Dei, li pprezentat kopja tal-file mediku tal-

attur.®

Wagqt l-istess udjenza xehed PC 1253 Frederick Brincat’, li gal li hu kien
ipprezenta sett ta’ ritratti flimkien mar-relazzjoni tieghu fl-atti tal-Inkjesta i

kienet saret in segwitu ghall-inc¢ident inkwistjoni.

Wagqt l-udjenza tal-5 ta’ Novembru, 2018 xehed Emanuel Sciriha, Registratur
Qrati Civili u Tribunali®, li gal li mir-ricerka tieghu jirrizulta li kienet saret ittra
ufficjali mill-attur kontra Nathalie Barbara u Citadel Insurance plc, fl-14 ta’

Mejju 2015, u pprezenta kopja tal-istess ittra.’

L-espert mediku gudizzjarju Mr Hermann Karl Borg Xuereb® ipprezenta r-
relazzjoni tieghu fis-7 ta’ Dicembru, 2018, fejn ikkonstata li I-attur, li llum
ghandu erbgha u hamsin (54) sena, kien involut f'incident tat-traffiku fis-26 ta’
Awwissu, 2011. L-espert gudizzjarju kkonstata |i wara I-incident, l-attur
iddahhal fit-Tagsima tal-Emergenza tal-Isptar Mater Dei, u sussegwentement

kienu sarulu ghadd ta’ testijiet fejn gie stabbilit li dan kellu ksur f'partijiet

5 A fol. 75 tal-process.

6 A fol. 76 et seq. tal-process.
7 A fol. 103 tal-process.

8 A fol. 128A tal-process.

° A fol. 129 tal-process.

10 A fol. 132 tal-process.

minn rasu. L-espert gudizzjarju qal li d-dizabilita permanenti sofferta mill-attur
minhabba n-nuqgas ta’ smigh hija ta’ 23%, filwaqt li |-griehi |i |-attur sofra

f'wiccu jissarrfu f'debilita permanenti ta’ 5%.

Fl-affidavit taghha |-konvenuta Nathalie Balzan'! qalet li dakinhar li sehh I-
in¢ident mertu ta’ dawn il-proceduri, hija kienet qed issuq vettura Land Rover.
Qalet li hija tahdem gewwa l-istabbiliment S & S Bathrooms, u I-inc¢ident sehh
proprju hekk kif harget mid-drive-way tax-xoghol taghha, u kif waslet fit-tarf
tad-drive-way, waqgfet sabiex tara s-sitwazzjoni tat-traffiku kif kienet u jekk
setghetx tohrog bil-vettura taghha fit-trig principali. Spjegat kif waqt li hija
kienet wieqgfa fid-drive-way, kien hemm vettura li ceditiha biex tohrog, u meta
rat hekk, harset lejn ix-xellug biex tara jekk setghetx tagsam ghall-karreggjata
l-ohra li twassal lejn il-Mosta. Ziedet tghid li minghajr ma lahqget regghet
dawret wiccha, semghet hoss u hasset dagga mal-karozza, fil-parti ta’
quddiem, fuq il-lemin taghha, u wara li semghet dan il-hoss rat ragel jitkaxkar
lejn ix-xellug taghha, u dan tkaxkar ghal diversi metri. Il-konvenuta galet li I-
mutur gie minn wara l-vettura li kienet ceditilha u qabizha. Qalet li I-incident
sehh fi ftit sekondi, u f'dak il-hin hija kienet wieqfa. Il-konvenuta spjegat kif
wara l-in¢ident, l-attur gam mill-art u pprova jitlag minn fuq il-post, izda kien
hemm xi nies |li zammewh. ll-konvenuta sostniet |li hi m’ghandha I-ebda tort
ghall-imsemmi inc¢ident, u kien is-sewwieq tal-mutur li baga’ diehel fil-vettura

taghha li kienet wieqfa.

Wagqt |-udjenza tat-8 ta’ Frar 2019 xehdet Katarina Zammit'?, li galet li fiz-
zmien meta sehh l-inc¢ident hija kienet tahdem ma’ S & S Bathrooms, li

geghdin f'Mosta Road, Hal Lija, u dak iz-zmien il-konvenuta kienet kollega

11 A fol. 136 tal-process.
12 A fol. 146 tal-process.

taghha. Ix-xhud spjegat kif fil-hin li sehh Il-inc¢ident, hija u |-konvenuta kienu
hergin mix-xoghol, u rat lill-konvenuta wieqfa fid-drive-in tal-istabbiliment fejn
kienu jahdmu, u din kienet ghadha wieqgfa qgieghda tistenna biex tkun tista’
tohrog ghat-triq ewlenija. Ix-xhud qalet li fhin minnhom rat lill-konvenuta
hierga mill-vettura taghha, wara li rat ragel jitkaxkar fit-triq. Ix-xhud qalet li
ezatt wara l-inc¢ident, il-konvenuta bdiet tghid li hi ma kinitx rat is-sewwieq tal-
mutur minn fejn gie. Din ix-xhud qalet li r-ragel li kien involut fl-incident gam
fuq saqgajh wara xi hin u beda jirrifjuta li jitla’ fug l-ambulanza li waslet fuq il-

post.

ll-kontroezami tal-attur sar waqt I-udjenza tat-13 ta’ Marzu, 2019%3, fejn qal li
kulma jiftakar mill-in¢ident huwa li kien ghaddej fi Triq il-Mosta, Hal Lija,
ghalkemm qal li ma jafx x’gara ezatt wara l-impatt mal-vettura misjuga mill-
konvenuta. L-attur qal |li minkejja li ma jiftakar xejn dwar l-incident, huwa
jahseb li fil-hin li sehh Il-in¢ident kien ghaddej b’velocita ta’ madwar 50
kilometru fis-siegha. Qal |li meta gie f'sensih, kien ra I-vettura misjuga mill-

konvenuta f'nofs ta’ triq.

Permezz ta’ nota tat-18 ta’ Marzu, 2019, is-soc¢jeta konvenuta pprezentat
ghadd ta’ domandi lill-espert mediku gudizzjarju Mr Herman Karl Borg Xuereb
in eskussjoni. L-espert mediku gudizzjarju rrisponda permezz ta’ nota
pprezentata fl-4 ta’ April, 201914, fejn spjega li hu kirurgu fil-gasam tal-ENT, u
gal li wara li ezamina lill-attur kien stabbilixxa |li dan qieghed isofri minn
debilita permanenti ta’ telf ta’ smigh, liema debilita ma tistax tigi kkorreguta
b’xi intervent. L-espert mediku gudizzjarju qal ukoll li jista’ jkun li I-attur kellu

problemi ta’ smigh qabel sehh I-in¢ident inkwistjoni.

13 A fol. 160 tal-process.
14 A fol. 176 tal-process.

ll-kontroezami tal-konvenuta Nathalie Balzan sar waqt |-udjenza tat-12 ta’
April, 2019%, fejn spjegat li dakinhar li sehh l-in¢ident, kienet ghadha kemm
spiccat minn gurnata xoghol fi stabbiliment li jinsab f"Mosta Road, Hal Lija,
ghall-habta tas-saghtejn ta’ waranofsinhar. Qalet li hi u hierga mid-drive-way
ta’ dan l-istabbiliment fejn kienet tahdem, kien hemm vettura li ¢editilha u
hija lahqget harget fl-ewwel karreggjata tat-triq. Qalet |i kien proprju
hemmbhekk, fl-ewwel karreggjata, li sehh |-impatt bejn il-vettura taghha u I-
mutur tal-attur. ll-konvenuta galet |i |-mutur misjug mill-attur ma ratux u
langas taf minn liema direzzjoni kien gej, ghalkemm ikkonfermat li kien hemm
impatt mal-vettura taghha, meta l-attur habat mal-parti ta’ quddiem tal-
vettura taghha. Il-konvenuta qalet li wara li sehh I-impatt hija harget mill-
vettura taghha u rat lill-attur mal-art. Qalet li minkejja li hija kellha vista tajba

tat-trig, hija fl-ebda hin ma rat lill-attur.

Fl-affidavit taghha Jennifer Gatt, executive head, motor and general business
mas-so¢jeta konvenuta®®, galet li I-vettura tal-ghamla Land Rover Freelander
assigurata b’polza tat-tip comprehensive mas-socjeta konvenuta, fis-26 ta’
Awwissu, 2011 kienet involuta f'incident tat-traffiku. Qalet li I-polza nharget
f'isem certu Nicholas Balzan, u fil-hin li sehh I-inc¢ident, kienet gieghda ssuq il-
vettura inkwistjoni I-mara tat-tifel tieghu, il-konvenuta f'dawn il-proceduri. Ix-
xhud galet li wara li sehh dan l-in¢ident, is-so¢jeta konvenuta kienet irceviet
ittra legali, indirizzata lil Nathalie Balzan, fejn din intalbet tammetti t-tort
ghall-incident inkwistjoni, izda s-so¢jeta konvenuta riedet tara l-ezitu tal-
Inkjesta Magisterjali gabel tammetti xi forma ta’ responsabbilita ghall-

inc¢ident. Ix-xhud qalet li fl-1 ta’ Lulju, 2013 is-soc¢jeta konvenuta giet notifikata

15 A fol. 170 tal-process.
16 A fol. 181 tal-process.

b’ittra uffi¢jali bid-data tal-24 ta’ Gunju, 2013, indirizzata lil Nathalie Balzan, li
permezz taghha l-attur interpellaha tersag ghal-likwidazzjoni u I-hlas tad-
danni sofferti minnu minhabba fl-incident inkwistjoni. Ix-xhud ziedet tghid li
peress li I-konvenuta ma rrikorrietx ghandhom b’xi ittra gudizzjarja jew b’xi
kawza, is-socjeta konvenuta gieset li dan kien kaz maghluq. Qalet ukoll li fil-21

)

ta” Mejju, 2015, is-socjeta konvenuta irceviet ittra ohra, din id-darba
indirizzata lil ¢erta Nathalie Barbara. Ix-xhud qalet |i din kienet haga stramba
ghax ma kienx irrizulta li s-soc¢jeta konvenuta kellha lil xi hadd assigurat
maghha b’dak |-isem. Ix-xhud ziedet tghid li wara |i ghaddew sentejn minn
meta ntbaghtet din l-ittra uffi¢jali, is-so¢jeta konvenuta kienet irceviet |-atti
tal-kawza odjerna, indirizzati ukoll il ‘Nathalie Barbara’ u lis-socjeta
konvenuta. Ix-xhud qalet li I-inkartament tal-kawza kien nieqes minn kull
referenza ghan-numru tar-registrazzjoni tal-vettura involuta fl-inc¢ident, u
ghar-rapport tal-Pulizija li sar in segwitu ghall-incident inkwistjoni. Ix-xhud
galet li I-kawza odjerna hija preskritta peress li la I-konvenuta Nathalie Balzan
u langas is-soc¢jeta konvenuta ma rcevew xi ittra uffi¢jali minghand l-attur
wara Gunju jew Lulju tas-sena 2013. Ix-xhud galet wkoll li l-in¢ident sehh meta

I-konvenuta kienet wieqgfa, u l-attur gabez ghadd ta’ vetturi li kienu wieqfa,

bil-konsegwenza li kien hu li dahal fil-vettura misjuga mill-konvenuta.

ll-kontroezami tax-xhud Jennifer Gatt sar waqt |-udjenza tal-5 ta’ Gunju,
2019Y, i kkonfermat li s-socjeta konvenuta kienet giet notifikata bl-ittra
ufficjali tal-21 ta’ Mejju, 2015, fejn kien hemm imnizzla d-dettalji kollha dwar

I-incident, minkejja li d-dettalji tal-assigurata ma kinux korretti.

17 A fol. 186 tal-process.

Wagqt l-udjenza tal-20 ta’ Settembru, 2019 xehed il-PL Mario Buttigieg'?, li
kien gie inkarigat mill-Magistrat Inkwirenti fl-Inkjesta Magisterjali sabiex
jaghmel rikostruzzjoni tal-incident inkwistjoni. Ix-xhud qal i I-incident
inkwistjoni sehh quddiem l-istabbiliment bl-isem Soap and Sponge wara I-
hinijiet tax-xoghol, waqt li |-konvenuta kisret biex titla’ fid-direzzjoni tan-
Naxxar biex titla’ ’I fug. ll-konvenuta waqfet, kien hemm vettura li ¢editilha
biex tghaddi, u hekk kif saget u kienet ser tagbad il-karreggjata fuq in-naha |-
ohra tat-trig, sehh I-impatt. Ix-xhud gal li huwa kien ghamel rakkomandazzjoni
sabiex jittiehdu passi kriminali fil-konfront tal-attur minhabba |li dan kien saq
fuq linja kontinwa bajda. Dan ix-xhud gal li kien I-attur li ghamel manuvra ta’

sorpass u kien minhabba f'hekk li I-konvenuta u |-attur ma rawx lil xulxin.

Konsiderazzjonijiet legali

lI-Qorti fl-ewwel lok sejra tikkonsidra |-ec¢ezzjoni tal-preskrizzjoni sollevata
mis-socjeta konvenuta. Irid jigi ppuntwalizzat |li permezz ta’ nota ta’ cessjoni

tas-6 ta’ Marzu, 2018, |-attur ¢eda I-kawza fil-konfront tal-konvenuta Nathalie

Balzan peress li rrizulta li l-azzjoni odjerna hija preskritta fil-konfront tal-
konvenuta, filwagt |i talab li I-kawza titkompla fil-konfront tas-socjeta
konvenuta.

L-artikolu 2153 tal-Kapitolu 16 tal-Ligijiet ta’ Malta jistipula illi:

“L-azzjoni ghall-hlas tal-hsarat mhux ikkagunati b’reat taga’ bi preskrizzjoni bl-
gheluq ta’ sentejn.”

18 A fol. 195 tal-process.

L-incident mertu ta’ dawn il-proc¢eduri sehh fis-26 ta’ Awwissu, 2011. L-attur
baghat zewg ittri uffi¢jali, li gew notifikati lis-so¢jeta assikuratrici, wahda
f’Gunju tal-2013, u ghalhekk gabel ghadda |-perijodu ta’ sentejn preskritt mil-
ligi, u I-ohra f"Mejju tal-2015 u ghalhekk qabel ma ghaddew sentejn ohra mill-
ewwel ittra uffi¢jali. ll-kawza odjerna kienet ipprezentata fil-21 ta’ Marzu,
2017, u ghalhekk jirrizulta bl-aktar mod ¢ar li |-attur gatt ma halla I-perjodu
preskrittiv ta’ sentejn jghaddi minghajr ma intavola xi att gudizzjarju fil-
konfront tas-soc¢jeta konvenuta. Ghaldagstant jirrizulta b’mod car li l-azzjoni

attrici mhijiex preskritta fir-rigward tas-socjeta konvenuta.

lI-Qorti sejra tghaddi sabiex tikkonsidra I-kwistjoni tar-responsabbilita ghall-
inc¢ident inkwistjoni. Jirrizulta mill-provi li dan I-in¢ident sehh fis-26 ta’
Awwissu, 2011, ghall-habta tas-saghtejn ta’ waranofsinhar, waqt |i |-
konvenuta Nathalie Balzan kienet hierga mid-drive-way tal-istabbiliment Soap
and Sponge |i jinsab fi Trig il-Mosta, Hal Lija. L-attur kien ghaddej mit-triq
ewlenija bil-mutur, filwaqt |i I-konvenuta kienet gieghda ssuqg vettura tal-
ghamla Land Rover. ll-konvenuta qalet li hija u hierga mid-drive-way fit-triq
ewlenija, kien hemm vettura li ¢editilha, u kien ghalhekk li hi harset fuq ix-
xellug taghha sabiex taccerta ruhha li minn dik in-naha tat-trig ma kienet gejja
l-ebda vettura ohra, u gabel ma lahget harset fuq in-naha tal-lemin tat-triq,
semghet il-hoss ta’ xi hadd diehel fil-vettura taghha, u minnufih rat lill-attur
jitkaxkar mat-trig. Waqt il-kontroezami li sar lill-konvenuta, hija qalet li fil-hin
li sehh I-incident, hija kienet lahget harget fl-ewwel parti tal-karreggjata tat-
triq ewlenija, u kienet gieghda tahseb biex tagsam ghan-naha |-ohra tat-triqg.
Min-naha tieghu l|-attur gal li ma jiftakarx id-dinamika tal-incident, ghalkemm

jirrizulta li ntlagat fuq in-naha tax-xellug tal-mutur tieghu, u I-impatt kien

wiehed sostanzjali. Konsegwenza tal-incident inkwistjoni, |-attur spicca jsofri
minn debilita permanenti, u meta ddahhal I-isptar kien ghal xi zmien fil-

periklu li jitlef hajtu.

Ikkonsidrat:

llli minkejja li I-konvenuta qalet li fil-hin li sehh I-incident kienet f'vettura
kwazi stazzjonarja, l-impatt bejn il-vettura tal-konvenuta u I-mutur tal-attur
xorta wahda kien wiehed gawwi, bl-attur itir minn fuq il-mutur tieghu u
jitkaxkar ghal certa distanza fit-triq. Mill-provi jirrizulta li I-incident sehh waqt
li l-attur kien niezel bil-mutur tieghu mit-trig li mid-direzzjoni tal-Mosta
twassal lejn Hal Lija, waqgfet vettura fug in-naha ta’ gewwa tat-triq, il-vettura li
I-konvenuta qalet li ceditilha biex tkun tista’ tohrog, u hekk kif il-konvenuta

harget fit-trig ewlenija, din tajret lill-attur li kien ghaddej bil-mutur tieghu.

lI-Qorti tqis li I-incident sehh ghax il-konvenuta m’uzatx l|-attenzjoni rikjesta
minn kull sewwieq, qabel ghamlet il-manuvra li tohrog fit-trig, fejn kellha
tagsam zewg karreggjati, u harget fit-trig minghajr ma kienet certa li ma kien
gej hadd aktar minn I-ebda direzzjoni. ll-konvenuta stess xehdet li hija lahget
harset biss fug in-naha tax-xellug taghha, u bdiet hierga fit-trig minghajr ma
harset ukoll fug il-lemin taghha. Kien f'dan il-hin li semghet hoss u rat lill-attur
jitkaxkar tul it-trig. Mill-provi jirrizulta li I-konvenuta ma zammitx il-proper
lookout li kull sewwieq huwa mistenni li jzomm meta jkun fit-trig, aktar u
aktar meta jirrizulta li din riedet tagsam zewg karreggjati, u kienet diga harget

f'wahda minnhom.

L-obbligu |i sewwieq izomm a proper lookout inghata tifsira f'diversi
insenjamenti tal-Qrati taghna. Hekk perezempju f'decizjoni moghtija mill-Qorti

tal-Appell Kriminali fl-ismijiet Pulizija vs. J.M. Laferla’®, intqal illi:

“min ma jarax dak li ragonevolment ghandu jara, ifisser li ma kienx gqed izomm ‘a

7 n

proper lookout’.

F'decizjoni moghtija minn qorti barranija, spiss i¢¢itata mill-Qrati lokali, fl-
ismijiet Neuhaus vs. Bastion Insurance Co. Ltd.?°, l-obbligu li jinzamm ‘@

proper lookout’ gie mfisser bhala:

“Keeping a proper lookout means more than looking straight ahead. It includes
awareness of what is happening in one’s immediate vicinity. A motorist shall have
a view of the whole road, from side to side, and in the case of a road passing
through a built-up area, of the pavements on the side of the road as well.”

F’decizjoni ohra fl-ismijiet Pulizija vs. Anthony Spiteri?!, il-Qorti galet:

“Driver ta’ karozza ghandu innegabbilment, fost ohrajn, zewg doveri: wiehed, dak
li jzomm a proper lookout ghall-vejikoli, pedestrians, u road-users ohra; |-iehor, dak
illi wagt is-sewqgan hu jkun f'pozizzjoni tali li jkollu f'kull hin kontroll sewwa tal-
vejikolu. lI-Qorti osservat “ma ghandux jintesa illi I-accidenti stradali huma ta’ spiss
kwistjoni ta’ disattenzjoni ta’ split second u I-kontingenzi tat-traffiku jistghu jkunu
subitanei u inaspettati. Dan hu certament sewqgan negligenti; u ma jistax biex
jeskludih il-fatt illi t-triq kienet wiesgha u illi traffiku iehor ma kienx hemm fit-triq,
u c¢-cirkostanzi I-ohra tal-mument ... ghal sewqgan negligenti ma hemmx bzonn tal-
vjolazzjoni ta’ normi guridici specifici, imma bizzejjed li jkun hemm negligenza, fis-
sens ta’ nuqgas ta’ ‘prudenza ordinarja’ li wiehed ghandu jadopera biex jevita s-
sinistri stradali.”

1917.06.1961.
20 1968, (1) SA 398 (A) 405H - 406A).
21 Qorti tal-Appell Kriminali (Sede Inferjuri), 21.05.1960.

F’'sentenza fl-ismijiet Joseph Zammit vs. Joseph Bonello et?, il-Qorti ghamlet
riferiment ghal diversi insenjamenti tal-grati taghna, sabiex ikkonkludiet li kien

hemm nuqgas ta’ prudenza fis-sewqan li kellu jwiegeb ghalih is-sewwieq:

“lli fir-rigward ta’ proper lookout dan il-kuncett ifisser ferm aktar milli sewwieq
ikun ged ihares ’il quddiem jew li jkollu vizwali cara, izda s-sewwieq irid ikollu ‘an
awareness of his immediate vicinity’ u cioe li s-sewwieq irid ikun jaf x'qed jigri
madwaru u mhux sempli¢iment ihares ‘il quddiem b’mod ¢ass jew isuq bil-mod
(Ara wkoll P. Spiteri vs R. Caruana App 5/10/98; Maria Vella Galea vs Oresta
Sammut App. 5/10/98; Dr Remigio Zammit Pace vs C. Grima, App. Inf. 16/05/97;
A. Gatt vs M. Shephard, App. Inf. 07/05/98). Ghalhekk kull sewwieq irid jirregola
s-sewqan tieghu skont il-kundizzjonijiet u cirkostanzi li jkun fihom, bhal ma huma I-
hin tal-gurnata, il-vizwali ostakolata bid-dlam u bix-xita, I-istat tal-art, il-volum tat-
traffiku u rapport ohra kontingenti (Ara. Vol. XLVI pi p 112). Fin-nuqqas, ikollu
jwiegeb ghall-imprudenza tieghu meta jsehh Il-in¢ident stradali.”

Huwa in vista ta’ dawn il-konsiderazzjonijiet li I-Qorti gieghda tiddeciedi |i s-
socjeta konvenuta ghandha taghmel tajjeb hi ghad-danni sofferti mill-attur,
peress li mill-provi jirrizulta bl-aktar mod car |i |-assigurata taghha Nathalie

Balzan ghandha responsabbilita x’iggorr ghall-mod kif sehh I-incident.

lI-Qorti tirrileva wkoll li fil-kamp civili kolpa tfisser nuqgas ta’ prudenza,
nuqqas ta’ diligenza u nugqas ta’ hsieb ta’ bonus paterfamilias, kif imfissra fl-
artikolu 1032(1) tal-Kodiéi Civili. Irid jintgal ukoll li I-grad ta’ prova fi pro¢eduri
civili huwa differenti mill-grad ta’ prova fil-kamp kriminali, u filwaqt li I-atti tal-
Inkjesta Magisterjali jistghu jitgiesu bhala prova fil-proceduri odjerni,
madanakollu |-indagini li trid taghmel din il-Qorti hija ghalkollox indipendenti
minn kull indagini ohra li saret minn xi qorti ohra dwar il-fatti ta’ dan il-kaz.

Hawnhekk ikun pertinenti li [-Qorti ti¢cita dak li qalet il-Qorti tal-Appell

2201.03.2001

f'decizjoni fl-ismijiet Mary Ann Borg noe vs. Korporazzjoni Enemalta et?, fejn

ghamlet dawn |-osservazzjonijiet:

“Kull reat inissel azzjoni kriminali u azzjoni ¢ivili li huma indipendenti minn xulxin??,
u d-decizjonijiet tal-grati ta’ gurisdizzjoni kriminali mhumiex konklussivi ghall-
ghanijiet tal-azzjoni c¢ivili.?> Li ma kienx hekk, billi I-grad tal-prova huwa differenti
fiz-zewg azzjonijiet, l-attur fl-azzjoni civili kien ikollu jeghleb oneru tal-prova oghla
minn dak illi trid il-ligi Civili. Is-sentenzi tal-qrati ta’ gurisdizzjoni kriminali huma
ammissibbli bhala prova fl-azzjoni civili, u ghandhom piz dags kull prova
ammissibbli ohra izda d-decizjoni ghall-ghanijiet tal-kawza ¢ivili tkun dik tal-gorti
¢ivili u mhux tal-qorti kriminali.”

Hekk stabbilita I-kwestjoni tar-responsabbilita ghad-danni sofferti mill-attur,

il-Qorti sejra tghaddi biex tillikwida tali danni.

Damnum Emergens:

L-attur ma ressaq I-ebda prova ta’ xi forma ta’ danni materjali sofferti minnu,
u ghalhekk il-Qorti gieghda tqis li I-attur m’ghandu I-ebda pretensjoni f'dan ir-

rigward.

Lucrum Cessans:

F’sentenza fl-ismijiet Emmeline Cini vs. Antione Cachia?®, il-Qorti galet:

“Ghalhekk il-Qorti ghandha l-obbligu li tezamina t-telf ta’ gligh futur minhabba I-
inkapacdita, it-telf ta’ paga jew gligh iehor attwali li jinkorri fih id-danneggjat; u dak

23p.A,31.01.2011.

24 | -artikolu 3 tal-Kodi¢i Kriminali.

25 Carmelo Micallef St John et vs Richard Spiteri et, Appell Civili, 15.01.2002.
%6 p A, 18.02.2013.

it-telf ta’ qligh futur, ossia lucrum cessans, li d-danneggjat ikun prekluz li
juzufruwixxi minnu minhabba l-event sinistru kawza tal-ghemil dirett tad-
danneggjant.”

Fis-sistema legali taghna il-kwantifikazzjoni tad-danni hija dejjem fid-
diskrezzjoni tal-gudikant, u ghalkemm hija regolata minn certi principji, dawn
mhumiex assoluti. F’decizjoni fl-ismijiet Paul Debono vs. Malta Drydocks?’,

gie stabbilit illi:

“Id-determinazzjoni tal-kwantum tar-rizar¢éiment hi ¢ertament fis-sistema legali
taghna spirata mir-regola stabbilita fl-artikolu 1045 tal-Kodi¢i Civili. Fir-rigward tal-
lucrum cessans dan jinvolvi telf ta’ gliegh futur minhabba I-inkapacita. Il-ligi
imbaghad thalli fid-diskrezzjoni tal-Qorti biex, valjati ¢-cirkostanzi tal-kaz, ix-xorta
u grad ta’ inkapacita, u I-kondizzjoni tal-parti danneggjata tistabbilixxi s-somma
rizarc¢itorja. Innegabilment, perod, il-metodu ta’ din il-valutazzjoni tad-dannu lill-
persuna minn dejjem ikkostitwiet il-problema l-aktar spinuza, kif hekk jirrizulta
minn semplici raffront tad-diversi decizjonijiet in materja.”

L-attur ma ressaq |-ebda prova fir-rigward tal-introjtu tieghu ghaz-zmien meta
sehh [-incident. Mill-provi jirrizulta li l-attur ghamel xi zmien fil-Facilita
Korrettiva ta’ Kordin, izda dan kien wara li sehh |-incident inkwistjoni. Bhalma
jsir f'kazijiet simili fejn min jivvanta pretensjoni ghall-hlas ta’ kumpens ghad-
danni ma jgib I-ebda prova fir-rigward tal-introjtu tieghu fiz-zmien rilevanti, il-
Qorti sejra tadotta bhala bazi ta’ dhul ghall-finijiet tal-komputazzjoni li trid
taghmel, il-paga minima nazzjonali ghas-sena 2011 meta sehh [-incident
inkwistjoni, li jirrizulta li ghal persuna li kienet qabzet |-eta ta’ tmintax-il sena
kienet €7,979.40 gross u €7,181.46 nett wara li jitnaggsu I-kontribuzzjonijiet

tas-Sigurta Soc¢jali.?® Dan l-ammont irid jigi aggustat skont ir-rata tal-inflazzjoni

27p.A., 27.04.2005.
28 | egislazzjoni Sussidjarja 452.71.

medja ghall-hames snin ta’ wara li sehh I-in¢ident.?® Il-paga minima nazzjonali
ghas-sena 2011 ghalhekk ser tigi aggustata abbazi tal-indici tal-gholi tal-hajja
ghall-perijodu kollu tal-multiplier®®, sabiex b’hekk I-lucrum cessans soffert mill-

attur ged jigi kkalkulat b’dan il-mod: €7,181.46 + €8,662.13 / 2 =€7,921.80.

lI-multiplier huwa fattur pjuttost diskrezzjonali, ghalkemm bhala regola huwa
generalment accettat li ghal persuna fl-eta ta’ sebgha u erbghin (47) sena, li
hija I-eta li kellu I-attur fis-sena meta sehh Il-in¢ident, il-multiplier li ghandu jigi
adottat huwa ta’ 13, tenut kont |i persuna fl-eta tal-attur hu mistenni jahdem
almenu sakemm ikollu hamsa u sittin sena sabiex jilhag eta pensjonabbli.
F'sentenza fl-ismijiet John u Laura konjugi Ransley vs. Edward u Lydia konjugi

Restall®!, il-Qorti galet:

“Hawnhekk ghandna fattur pjuttost diskrezzjonali. ll-metodu ta’ likwidazzjoni tad-
danni kien ghal zZzmien twil ibbazat fuq il-princ¢ipji enunéjati fil-kawza Butler vs
Heard deciza mill-Qorti tal-Appell Civili Superjuri fit-22 ta’ Settembru, 1967. F'dik
il-kawza intgal i fid-determinazzjoni tal-multiplier wiehed irid jiehu in
kunsiderazzjoni ¢-‘chances and changes of life’, b’mod li dan il-multiplier ma
jwassalx lid-danneggjat i jiehu kumpens daqgs li kieku baga’ jahdem sad-data li
jirtira, izda I-figura tigi mnaqqsa biex b’hekk ikun ittiehed kunsiderazzjoni I-fatt li I-
persuna danneggjata setghet, fil-kors normali tal-hajja taghha, ma waslitx gawwija
u shiha sal-eta tal-pensjoni.

Hawn ghalhekk naraw element diskrezzjonali li ged jinghata lill-gudikant. Il-ligi ma
tridx li I-kumpens ikun biss rizultat ta’ ezeréizzju matematiku — ghalkemm tali
ezercizzju jkun wiehed siewi u jwassal ghal certa uniformita fil-likwidazzjoni tad-
danni kif effettivament gara wara s-sentenza ta’ Butler vs Heard, b’danakollu I-
gudikant ghandu jzomm gquddiem ghajnejh aspett aktar wiesa’ tal-problema u fl-
ammont li finalment jakkorda bhala danni ghat-telf futur — dawk li fil-gergo huma

23 Skont statistika mahruga mill-Uffi¢cju Nazzjonali tal-Istatistika, ir-rata tal-inflazzjoni matul is-snin 2011-2015 kienet:
2011: 2.72%; 2012: 2.42%; 2013: 1.38%; 2014: 0.31%; u 2015: 1.10%. ll-medja tar-rata tal-inflazzjoni f'dawn il-hames snin
ghalhekk kienet ta’ 2.72% + 2.42% + 1.38% + 0.31% + 1.10% / 5 = 1.59%.

30 F’'sentenza moghtija mill-Qorti tal-Appell fid-19.05.2000 fl-ismijiet Joseph Galea vs. Charles Fenech pro et noe. intqal
illi: “[m]eta d-danni jirrapprezentaw kumpens ghal telf futur il-Qorti trid tiehu in konsiderazzjoni I-effett li l-inflazzjoni
jkollha fuq I-introjtu percepit fid-data tal-incident progettat fuq firxa ta’ snin maghzula bhala I-multiplier.”

31p.A., 10.05.2005.

maghrufa bhala Jucrum cessans’ jipprova jimprimi sens ta’ gustizzja billi mhux biss
ihares lejn l-interessi tad-danneggjat izda billi wkoll jittiehed in konsiderazzjoni dak
li kkawza d-dannu.”

Fil-kaz odjern inqalghet diffikulta dwar il-grad ta’ debilita permanenti sofferta
mill-attur, minhabba li |-espert mediku gudizzjarju Mr Herman Karl Borg
Xuereb wasal ghall-konkluzjoni li I-grad ta’ debilita permanenti sofferta mill-
attur hija ta’ 23% minhabba t-telf ta’ smigh, u 5% minhabba cikatrici f'wic¢ I-
attur li ser tibga’ tidher b’mod permanenti. lI-Qorti tqis li jkun utili hawnhekk
li taghmel riferiment ghal dak li galet il-Qorti tal-Appell f'decizjoni fl-ismijiet

Brian Micallef vs. Brian Tyre Services et*%:

“Skont il-gurisprudenza meta persuna ssofri diversi gradi ta’ dizabilita permanenti
ghandu jigi adoperat il-kriterju maghruf bhala weighted average, fejn id-diversi
gradi ta’ dizabilita permanenti rizultanti jigu kkunsidrati in relazzjoni mal-persuna
fizika shiha minghajr ebda prezunzjoni a priori li I-multiplicita tal-feriti jigu
komputati komplessivament. Bil-weighted average, ghandu jittiehed bilan¢ tar-
rizultanzi tal-esperti medici biex dan ikun jirrifletti ahjar is-sitwazzjoni reali tad-
danneggjat (Cassar Pullicino noe et vs Xuereb et, App. 20.02.2009).”

F’'decizjoni fl-ismijiet Frendo vs. Cachia®3, il-Qorti qalet illi:

“Dak li jrid jigi stabbilit ma huwiex il-grad ta’ inkapacita fis-sens purament mediku,
izda |-effetti li I-hsara personali ghandha fuq il-gligh tal-attur danneggjat.”

Mill-kalkolu |i ghamlet il-Qorti, il-weighted average tad-debilitajiet

permanenti sofferti mill-attur jaghtu rata globali ta’ 27%.3*

3231.01.2014.
33p.A., 20.04.2009.
34 (100-23/100)x5+23.

L-evoluzzjoni guriprudenzjali f’kawzi ta’ din ix-xorta wassal ghal zvilupp iehor
importanti, dak li jsir tnaqqis ta’ 20% minhabba li I-hlas tal-kumpens gieghed
isir f'darba (lump sum payment). Spiss kien jigri li f’kawzi li kienu jdumu s-snin
biex jingatghu, il-Qorti kienet tnaqqas 2% minn dan |-20% ghal kull sena li
kawza ddum biex tingata’ f'kazijiet fejn ikunu ghaddew aktar minn tliet snin
bejn id-data meta jigi pprezentata r-rikors mahluf u d-data tas-sentenza.
Madanakollu f'dan il-kaz il-Qorti ma tarax |li hemm lok ghal tali tnaqqis. Il-
kawza giet ipprezentata fis-sena 2018 minkejja li l-incident kien sehh fl-2011,
u d-decizjoni ser tkun qgieghda tinghata minghajr ma jirrizulta li kien hemm

titubar jew delungar intenzjonat da parti ta’ xi wahda jew ohra mill-partijiet.

Is-salarju medju ta’ €7,921.80 x multiplier ta’ 13 x 27% dizabilita permanenti
sofferta mill-attur, iwasslu ghal ¢ifra ta’ €27,805.52 li meta ridotta b’20%
(lump sum payment), twassal ghas-somma ta’ tnejn u ghoxrin elf, mitejn u
erbgha u erbghin Euro u wiehed u erbghin centezmu (€22,244.41). Huwa dan

I-lucrum cessans li ser jigi likwidat mill-Qorti.

Decide

Ghaldagstant ghar-ragunijiet hawn fug moghtija, il-Qorti gieghda taqta’ u

tiddeciedi din il-kawza kif gej:

1. Tichad l-eccezzjonijiet kollha tas-socjeta konvenuta;

2. Tiddikjara li s-so¢jeta konvenuta ghandha bhala kumpannija

assiguratrici tal-konvenuta Nathalie Balzan, tassumi r-responsabbilita

ghall-incident awtombilistiku li sehh fis-26 ta’ Awwissu, 2011 fi Triq il-
Mosta gewwa Hal Lija, liema incident sehh minhabba imprudenza,
nuqgas ta’ tharis tar-regolamenti tat-traffiku u negligenza tal-
konvenuta Nathalie Balzan, u s-soc¢jeta konvenuta ghandha taghmel
tajjeb ghad-danni kkagunati mill-assigurata taghha lill-attur

b’konsegwenza tal-imsemmi incident;

3. Tikkundanna lis-so¢jeta konvenuta thallas lill-attur danni ekwivalenti
ghal tnejn u ghoxrin elf, mitejn u erbgha u erbghin Euro u wiehed u

erbghin ¢centezmu (€22,244.41).

Bl-imghaxijiet legali mid-data tas-sentenza sad-data tal-hlas effettiv, kontra
s-socjeta konvenuta. L-ispejjez tal-kawza ghandhom jithallsu kwantu ghal
wiehed minn sitta mill-attur u kwantu ghal hamsa minn sitta mis-so¢jeta

konvenuta.

Moaqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

